
Abstract

Ushbu maqolada o‘zbek adabiyotida igtisodiy faol shaxslarning tasviri tahlil qgilinadi. Mualliflar ijtimoiy-
igtisodiy faoliyat, kasbiy mehnat va shaxsiy xususiyatlar orqali badiiy obrazlar orqali jamiyatdagi

o‘zgarishlarni aks ettirishga urg‘u berishadi.
o‘rganilgan.

0‘zbek adabiyoti, iqtisodiy faol shaxs, badiiy obraz, ijtimoiy-iqtisodiy mavzu, klassik va zamonaviy asarlar.

KIRISH

Mustagqillik yillarida respublikamizning ijtimoiy-
siyosiy va madaniy hayotida amalga oshirilayotgan
islohotlar, tabiiy-ki badiiy adabiyot sohasida ham
0’z aksini topmoqda. Mamlakatimizning taraqqiy
etgan davlatlar hamjamiyatiga qo’shilishi muloqgot
imkoniyatlarini kengaytirdi, tillarga bo’lgan etibor
badiiy asarlarni asliyatda o’qishga, asliyatdan
o’zbek tiliga o’girishga olib keldi, yetuk adiblar
go’llagan uslublar o’zbek yozuvchilari uchun
badiiy mahorat maktabini o’tayotgan bo’lsa, jahon
adabiyotshunosligida go’llanilayotgan ilg’or tahlil
metodlarini o’zlashtirish adabiyot sohasida olib

boriladigan tadqiqotlarni ham faollashtirdi, ilm-fan
yo’nalishlarini boyitdi.

0’zining uch asrdan ziyodroq taraqqgiyot tarixida
roman janr sifatida o’zining yashovchanligini,
mukammaligini, inson va jamiyat bilan
chambarchas bog’ligligini namoyon etayotgan
bo’lsa, XX asrda A. Qodiriy asos solgan o’zbek
romanchiligi ham dunyo romanchiligi bilan
bahslasha oladigan baquvvat asarlar solnomasini
yaratmoqda.

Roman epik janr sifatida jamiyat badiiy-
estetik tafakkuri inikosi sifatida yuzaga kelar
ekan, unda inson va jamiyatga xos taraqqgiyot va
tanazzul sabab va oqibatlari badiiy talgin etilishi

tabiiy (biz bunda badiiy baquvvat romanlarni
nazarda tutyapmiz). Etirof etish kerak, o’zbek
romanchiligi va romanshunosligi bir-biriga
monand rivojlandi. Milliy istiglolning birinchi
yillarida o’zbek romanchiligida kechgan sokinlikni
ijjodkor ongida kechgan kurashlar silsilasi davri
desak adashmaymiz. Qalbda, ruhda kechgan
hayrat va shukronalik ongda aks-sado berar ekan,
yozuvchining o’y-xayolini band etgan g’oya talqini
uchun yillar kerak bo’ldi.

ADABIYOTLAR TAHLILI VA METOD

Mustagqillik davri o’zbek romanchiligi tadrijini
badiiy va ilmiy tafakkur masalalariga ko’ra talgin
va tahlil gilishda qiyosiy-tarixiy, giyosiy-tipologik
va struktural-semantik tadqiq usullari qo’llanildi.

Mustaqillik davri uch o'n vyillik o’zbek
romanchiligi tom manoda poetik yangilanish
jarayonida yuksalmoqda, desak adashmaymiz.
Biz ushbu davr romanchiligini ikki bosgichda
o’rganishni taklif gilamiz. Birinchi bosqich — 1990-
2000 vyillar, ikkinchi bosgich — 2000 yillardan
hozirgi davrgacha.

Birinchi bosgichda yaratilgan Omon
Muxtorning hajman mo’jaz romanlari,
Tog’ay Murodning “Otamdan qolgan dalalar”,
Murod  Muxammad  Do’stning  “Lolazor”,
Xurshid Do’stmuxammadning “Bozor”, Nazar
Eshonqulning “Go’ro’g’li”, Ulug’bek Xamdamning

“Muvozanat” kabi romanlarni yangilanish
davrining badiiy baquvvat romanlari desak
mubolag’a bo’lmaydi. [4; 5;10;11]

Ikkinchi bosgichda yaratilgan Naim
Karimovning «4o’lpon», Xurshid
Do’stmuxammadning “Donishmand Sizif”,

Asad Dilmurodning «Fano dashtidagi kush»,
Salomat Vafoning «Tilsim saltanati», «Ovoraning
ko’rgan kechirganlari», Isajon Sultonning «Ozod»,
Erkin Samandarning «Tangri kudugi» [14, 15]
romanlari poetikasi jahonga yuzlashgan o’zbek
romanchiligining yutug’i sifatida turli janr va
uslublarda mozaika singari turfa xil rang-barang
shakllarni tuhfa etdi. Etiborga molik jihati, bu
romanlar chop etilishi bilan o’z kitobxonini ham,
0’z munaqqidini ham, o’z tadqgiqotchisini ham
topdi.

Mustaqillik davri romanchiligimizda ravnaq
topayotgan  ananaviy  romanlar  qatorida,

noananaviy romanlar ham taraqqgiyot sari
yuzlangan ekan, yozuvchilarimiz yillar davomida
tazyiq ostida yashagan ong ozod bo’lishi, 0’z
individual uslublariga ega bo’lish bilan birga, har
bir roman ham individual bo’lishini anglab yetdilar.
Roman hech bir qolipga, andozaga tushmasligi
noananaviy romanlar misolida ham ochib berilar
ekan, tub islohotlar tasirida yangilanayotgan
zamonda yangicha ruh, yangicha tafakkur hosilasi
o’laroq, yangi-yangi romanlar yaratilishi tabiiydir.
Negaki, har bir davr o’z talab va ehtiyojiga ko’ra
jamiyatda badiiy-estetik tafakkurni shakllantiradi.
Xuddi shu o’rinda X.Do’stmuhammadning «Bozor»
romani vyangi shakllanib kelayotgan roman
tafakkurida badiiy talgin etilgan jamiyat badiiy-
estetik tafakkuri inikosi hamdir.

Mustagqillik davri romanlari tahlili jarayonida
O.Muxtor, X.Do’stmuhammad, T.Rustamning
ijjodlarida noananaviy roman poetikasi turlicha
shakllanar ekan, har bir yozuvchi qo’llagan
uslub individual bo’lishi bilan birga har bir
roman ham o’ziga xos poetik tizimni namoyon
etadi. Romanlarning konseptual g’oyasini ochib
berishda asosan retrospektiv va assotsiativ syujetlar
go’llangan bo’lib gahramonlarning botiniy olamini,
galb kechinmalarini badiiy talgin etishda ularning
keng imkoniyatlari namoyon bo’ladi.

o'zbek romanlarida noananaviy
talgin  uslublarining  qo’llanilishi ~ o’zbek
romani poetikasining badily yangilanishida
muhim ahamiyat kasb etadi. Etirof etish kerak,
noananaviy talgin yo’llarining shakllanishida
nafagat g’arb modern romanlarining, balki
mumtoz o’zbek adabiyoti, xalq og’zaki ijodi
ananalarining ham tasiri etiborga molik.
O.Muxtorning  «Ko’zgu  oldidagi  odam»,
«Aflotun»,  X.Do’stmuhammadning  «Bozor»
romanlarida falsafiy mushohada, «Ming bir
giyofa», «Tepalikdagi xaroba»da psixologik tahlil,
T.Rustamning «Kapalaklar o’yini»da absurd
g’oya bugungi kun misolida ochib berilishi
romanchiligimizda noananaviy  uslublarning
yuzaga kelishida aslida biz yashayotgan vogqelik
ham alohida o’rin tutishini ko’rsatadi.

Hozirgi

Romanchiligimizda noananaviy romanlarning
yuzaga kelishining eng muhim omili janrning
tadrijiy taraqgiyot talabi bo’lib, janrga xos
yangilanish, isloh qilish, tarixiy poetika

komponentlarini namoyon etish o’zbek romaniga
ham xos xususiyatdir. Bu nafagat o’zbek romani
dinamikasini, umuman, roman janrining tadrijini
ifodalaydi.

Poetika tahlilida nafagat umumestetik qoidalari
bilan birga manbaning o’ziga ham etibor berish
kerakligini, lingvistika so’z sanatining yuzaga
kelishida yordamchi soha ekanligini takidlagan
rus adabiyotshunosi M.Baxtin sanat mohiyatini,
uning falsafiy-estetik komponentlari dinamikasini
dialektik qonuniyat asosida asoslab beradi. Nazariy
asoslangan poetika tahlili «estetik tahlil manbai»
sifatida talgin etiladi va estetik tahlilning uch
uslubiy vazifasi asoslab beriladi:

Birinchidan, estetik manbaning sof badiiy
o’ziga xosligi va tuzilishini anglamoq; M.Baxtin
bu tushunchani estetik manba arxitektonikasi deb
yuritadi;

Ikkinchidan, estetik tahlil asarning yaratilish
negiziga, uning tuzilishi estetik manbaga
garam bo’lmagan holda tahlil jarayoni amalga
oshirilmog’i lozim. Bunda ijodkor sanat asarini
yaratishda ganday sohalar bo’yicha mukammal
bilimini namoyon qilgan bo’lsa, tadgiqotchi ham
bu bilimlarni shunday mukammal bilmog’i va
tahlil etmog’i lozim, yani u ham geometrik, fizik,
anatom, fiziolog, lingvist bo’lmog’i kerak;

Uchinchidan, estetik tahlilning vazifasi asar
manbasini estetik tahlilini oshirishning texnik
apparati deb anglamoq lozim. [1, 49]

Hozirgi davr romanchiligida kechayotgan
badiiy evrilishlar adabiy jarayonning birmuncha
faollashganidan  darak  berish  barobarida,

roman poetikasiga ham tasir qilmay qolmaydi.
Romanchilik va uning tegrasida kechayotgan
bahs-munozaralar, ilmiy tadqgiqotlar tahlili
taraqgqiy etgan jamiyatlarda bo’lgani kabi
bizning jamiyatimizning ham badiiy-estetik
tafakkuri darajasini aynan roman inkishof etishi,
bugungi muttasil o’zgarib borayotgan adabiy
jarayonda roman taqdiri yozuvchilarimiz uchun
ham, adabiyotshunoslarimiz uchun ham eng
muhim muammo bo’lib qola berishini ko’rsatadi.
«Janr 0’z davriga va 0’z yozuvchisiga monand
bo’ladi: 0’zi mansub davrni nafaqat tasvirlaydi,
balki unga aniglik ham kiritadi», — deb yozadi
adabiyotshunos N.Dulova. [7,5] Demak, Mustaqillik
davri romanchiligi nafagat o’zi mansub davrni

tasvirlaydi, balki davrga xos jamiyat badiiy-estetik
tafakkur roman tafakkuri sifatida shakllanadi.
Turli-tuman o’zgarishlar, global muammolar,
tabily ofatlar, siyosiy ziddiyatlar, qirg’inbarot
urushlar inson ongida yuz berayotgan o’zlikni
anglash vyo’lidagi silsilalar gahramon «men»i
bo’lib roman tiliga ko’char ekan, kuz havosiga
o’xshash o’zgaruvchan inson tabiatini tasvirlash
ananaviy romanlar poetikasi ramkasiga sig’maydi,
shu sababdan ham vyozuvchilar murakkab
tizimli roman poetikasiga murojaat etadilar.
Bu jarayon, aynigsa, XX asrning eng oxirgi o’n
yilligida birmuncha izchillashgan bo’lsa, XXI
asrning birinchi choragida aynigsa faollashdi.
Bunday murakkab tizimli poetikani zohir gilgan
romanlarni talgin va tahlil etishda integratsion
tahlil metodlarini qo’llash magsadga muvofiqdir.
Aynigsa tizimli sinergetik tahlil metodlarini
go’llash romanni kulturologik jihatdan fanlararo
munosabatda tadqiq etish adabiyotshunoslik
imkoniyatlarini ham kengaytiradi.

Mustaqillik davri o’zbek romanlari shaklan
yangilanib qolmay, ularda tafakkur mantiqi
mohiyatan  o’zgarmoqda, poetika tuzilishi
yangilanmoqda, umuminsoniy gadriyatlar
milliylikdan kelib chigib talgin etilmoqda.
Milliy istiglol davrining birinchi o’n vyilligida
O.Muxtor, X.Do’stmuhammad, T.Rustam ijodida
bo’y ko’rsatgan yangicha badiiy usul va uslublar
o’zbek romani poetikasiga ijobiy tasir qilmay
golmaydi.

Bir-birini takrorlamaydigan, mavzu jihatidan
ham, poetikaga nisbatan ham O.Muxtor romanlari
yozuvchining badiiy tadqiqotlariga o’xshaydi.
Mudom ijodiy izlanishda bo’lgan yozuvchi usluban
nimanidir kashf etadi. Yuqurroq mushohada
yuritilsa, bizga notabiiy tuyulgan ifoda, mavzu,
hatto uslub orqgali o’zimiz, o’zligimiz, Sharq
tafakkuri badiiy inkishof etilganini anglaymiz.
Vogelikning xuddi shunday inson va koinot, inson
va jamiyat nuqtai nazaridan «notabiiy» badiiy
tasvir vositalari orgali badiiy ifodalanishi o’zbek
romanchiligi tasnifida noananaviy romanlar
tamoyilini ochib berdi, desak, adashmaymiz.
O’zbek  romanchiligida noananaviy roman
janrining  shakllanishida  yozuvchi = Omon
Muxtorning 0’z o’rni bor.

Davr o’tmoqda, zamon o’zgarmoqda, demak,



odamlar ongi ham o’zgarmoqda. Kechagina shov-
shuvlarga sabab bo’lgan asar bugun o’quvchini
gonigtirmasligi mumkin. Bu bilan biz aslo vaqt
o’tishi bilan har ganday asar eskiradi, istemoldan
chigadi, demoqchi emasmiz. Aksincha, badiiy
asarning haqiqiy qiymatini bazan vaqt masofasi
ham belgilaydi. Roman tafakkuri taklif etgan
falsafiy bahsga o’quvchi tayyor bo’lmagan aksar
hollarda shunday jarayon kechishini Marsels Prust,
Jeyms Joys, Frans Kafka, Natali Sarrot, Jon Apdayk,
Paulo Koelo, Gabriels Markes romanlarining
tagdiridan ham anglash mumkin.

Omon Muxtor romanlari tadrijini tahlil etar
ekanmiz, «Maydon» va «Aflotun» romanlari
talgin uslubi, vogelik talgini yechimi bilan
bir-biridan farq qilsa-da, talginga jalb etilgan
manba va muammoni roman g’oyasiga singdirib
yuborilishi jihatidan o’zaro mushtarak. «Maydon»
romani mutolaasi jarayonidayoq jahon adabiyoti
durdonalari bo’lmish «Asrga tatigulik kun»,
«0’'n bir negr bolasi» romanlariga xos badiiy
komponentlar «Maydon»ga ham xos ekanligini
anglaymiz. Shuningdek, «Uch musulmon va
bir giz» haqidagi hikoyat zamiridagi mohiyatni
«Maydon»da uggandek bo’lamiz.

«Ming bir giyofa», «Ko’zgu oldidagi odam»,
«Tepalikdagi xaroba» romanlari ruhiga singdirib
yuborilgan, og’ziga qulf solinishiga togat gilolmay,
bu kunimdan o’lganim yaxshi deb o’zini dorga
osishlarini so’rab, maydonga arqon ko’tarib kelgan
odam hagqgidagi rivoyat ushbu trilogiya g’oyasi
ramzi, desak ham bo’ladi. [6; 12; 13]

O.Muxtorning shartli-ramziy badiiy talgin
yo’lida yaratilgan noananaviy romanlari milliy
istiglol davri romanchiligimizda shakllanayotgan
va vyangilanayotgan o’zbek romani janriga
ijjobiy tasir ko'rsatar ekan, =zamon bilan
hamnafas roman janr talabidan kelib chigib,
o’zbek romanchiligida noananaviy roman janri
shakllanishini romanchiligimiz yo’lidagi ijobiy
hodisa deb baholaymiz.

NATIJALAR VA MUHOKAMA

Mustaqillik davri romanchiligimizda ravnaq
topayotgan  ananaviy = romanlar  qatorida,
noananaviy romanlar ham taraqgiyot sari

yuzlangan ekan, yozuvchilarimiz yillar davomida
tazyiq ostida yashagan ong ozod bO’lishi, 0’z

individual uslublariga ega bo’lish bilan birga, har
bir roman ham individual bo’lishini anglab yetdilar.
Roman hech bir qolipga, andozaga tushmasligi
noananaviy romanlar misolida ham ochib berilar
ekan, tub islohotlar tasirida yangilanayotgan
zamonda yangicha ruh, yangicha tafakkur hosilasi
o’laroq, yangi-yangi romanlar yaratilishi tabiiydir.
Negaki, har bir davr o’z talab va ehtiyojiga ko’ra
jamiyatda badiiy-estetik tafakkurni shakllantiradi.
Xuddi shu o’rinda X.Do’stmuhammadning
«Bozor» romani yangi shakllanib kelayotgan
roman tafakkurida badiiy talgin etilgan jamiyat
badiiy-estetik tafakkuri inikosi bo’lgan bo’lsa,
yozuvchining “Donishmand Sizif” romaniga xos
umuminsiniy falsafiy mushohada qadimgi yunon
mifi reprezentatsiyasi orqali ochib beriladi.

T.Rustamning «Kapalaklar o’yini» romanini
tahlil etar ekanmiz, absurd romanning talgin
manbai absurd hayot ekanligini anglaymiz.
Badal Armonning xotiralari, ularning tahlili
bayonida har safar mugarrar bir fojia tafsiri kelib
chigadi. Go’yo kimsasiz, so’rovchisi yo’q Badalning
«g’arbona» hayot kechirishi-yu, o’zbek gizlarining
«tungi kapalaklar»ga aylanishi zamirida achchiq
hagiqat yotadi. Har bir vogea xulosasi gahramonda
absurd tuyg’u uyg’otadi. Hayot haqidagi falsafiy
mushohadalarni ko’povozlilik psixologik tahlil
meyoriga yetkazadi. Romanning g’oyaviy-badiiy
mazmuni gahramon mansub absurd hayot inikosi
sifatida namoyon bo’lganini, Badal Armon esa
absurd gahramon sifatida shakllanganini, absurd
esa har qganday davrda, har ganday holatda
manisizlikdan mano izlash ekanligini ochib
berishga xizmat giladi. [12]

Shu bilan birga, «Kapalaklar o’yini» poetikasida
birmuncha mavhumliklar mavjud. Romanda
mantiqiy tahlil bazan «modern» yo’nalishiga
taassub bilan almashinadi. Nokerak takrorlar
roman mohiyatiga fagat salbiy tasir ko’rsatadi,
xolos. Modern talgin uslubiga xos «bir badiiy
nafas olishlik» abzaslarda yozuvchi «nafasi»
yetmayotgani, abzas  davomiyligi  zo’raki
bo’layotgani seziladi.

«Kapalaklar 0’yini» romanining ahamiyati
shundaki, aynan shu roman orqali o’zbek
romanchiligi noananaviy janr yo’nalishida
yaratilgan modern talgin uslubidagi absurd
roman tamoyiliga birmuncha yaqinlashgan. Bu



38 |

esa, tabiiyki, roman janri taraqqgiyotidagi rang-
baranglilikni taminlaydi.

Mustaqillik davri romanlari tahlili jarayonida
O.Muxtor, X.Do’stmuhammad, T.Rustamning
ijjodlarida noananaviy roman poetikasi turlicha
shakllanar ekan, har bir yozuvchi qo’llagan
uslub individual bo’lishi bilan birga har bir
roman ham o’ziga xos poetik tizimni namoyon
etadi. Romanlarning konseptual g’oyasini ochib
berishda asosan retrospektiv va assotsiativ syujetlar
go’llangan bo’lib gahramonlarning botiniy olamini,
galb kechinmalarini badiiy talqin etishda ularning
keng imkoniyatlari namoyon bo’ladi.

Hozirgi o’zbek romanlarida turli xil talgin
uslublarining  qo’llanilishi  o’zbek  romani
poetikasining badiiy yangilanishida muhim
ahamiyat kasb etadi. Etirof etish kerak,
noananaviy talgin yo’llarining shakllanishida
nafagat g’arb modern romanlarining, balki
mumtoz o’zbek adabiyoti, xalq og’zaki ijodi

ananalarining ham tasiri etiborga molik.
O.Muxtorning  «Ko’zgu  oldidagi  odam»,
«Aflotun», X.Do’stmuhammadning «Bozor»,

kabi romanlarda falsafiy mushohada, «Ming bir
giyofa», «Tepalikdagi xaroba»da psixologik tahlil,
T.Rustamning «Kapalaklar o’yini»da absurd g’oya
zamonga monand vaqt va makon mohiyatidan kelib
chigib ochib berilishi romanchiligimizda yangi
uslublarning yuzaga kelishida biz yashayotgan
vogelik ham alohida o’rin tutishini ko’rsatadi. [12;
13]

Romanchiligimizda yangi uslubdagi
romanlarning yuzaga kelishining eng muhim
omili janrning tadrijiy taraqqgiyot talabi bo’lib,
janrga xos yangilanish, isloh qilish, tarixiy poetika
komponentlarini namoyon etish o’zbek romaniga
ham xos xususiyatdir. Bu nafagat o’zbek romani
dinamikasini, umuman, roman janrining tadrijini
ham ifodalaydi.

Mustaqillik davri o’zbek romanlariga xos yana
bir badiiy xususiyat — mifopoetik romanlarning
yaratilishi. Bu turkumga o’zbek prozasining jiddiy
yutuqglaridan sanalgan Sh.Bo’taevning “Shox”,
“Yettinchi tong”, X.Do’stmuhammadning “Bozor”,
“Donishmand Sizif”, N.Eshonqulning “Go’ro’g’li”,
U.Hamdamning “Isyon itoat”, I .Sultonning “Boqiy
darbadar”, “Ozod” romanlari mansubdir. [19]

Ko’rsatib o’tish joiz, 0’zbek

adabiyotshunosligida  mifopoetika  masalalari
adabiyotshunoslar NVladimirova, G.Garipova,
S.Kamolova, N.Sizdigboev, = M.Qo’chqorovalar

tomonidan tadqiq etilgan, yuqorida zikr etilgan
romanlar bo’yicha ham turli xil nuqtai nazardan
ilmiy tadgiqotlar olib borilgan. J.Bo’ronovaning
“Zamonaviy rusiyzabon va o’zbek nasrida
badily mifologizm” [2] mavzuidagi falsafa
doktori dissertatsiyasi giyosiy adabiyotshunoslik
yo’'nalishida bajarilgan bo’lib, rusiyzabon va
o’zbek nasrida mifopoetika masalalari aks
etgan Temur Po’latovning «Mulk», «Taroziy
toshbaqgasi», Hamid Ismoilning «Mbobo», Omon
Muxtorning «To’rt tomon gibla» va Xurshid
Do’stmuhammadning «Donishmand Sizif» kabi
gissa va romanlari giyosiy tadqiq etilgan. Ushbu
tadgiqotni bajarishda tadgiqotchi giyosiy-tarixiy,
giyosiy-tipologik va struktural-semantik tadqiq
usullarini qo’llagan.

Ushbu
romanlardan

davrda yaratilgan mifopoetik

Xurshid  Do’stmuhammadning
“Donishmand  Sizif” [8, 249-359] to’liq
reprezentatsiyasi bilan farq qiladi. Yozuvchi
Sizif haqidagi qadimgi mifga murojaat qilib,
o’zining vyangilangan (neomifologizm) mifini
yaratadi, talgin jarayonida ko’plab o’zbek
magqollari va iboralarni qo’llaydi, Sizif obrazi,
go’'yo-ki insonning dardlari, o’y-kechinmalari
va tashvishlarining ramziy talqgini sifatida
tasvirlanadi.

Roman jamiyat badiiy-estetik tafakkuri inikosi
ekan, kundan kunga o0’z murakkabliklarini
namoyon etayotgan bozor iqtisodiyoti sharoitida
ruhan, manan va moddiy jihatdan sinib qolmaslik
uchun evrilayotgan inson bor dardu tashvishi,
shodligu g’ami bilan real vogelik inikosi sifatida
uning badiiy talgin obektiga aylanishi tabiiy. [13,
54] X.Do’stmuhammad galamiga mansub «Bozor»
romanining badiiy yutug’i ham unda aynan
real vogelik badiily modelining yaratilganligidir.
Yozuvchining  “Donishmand  Sizif” falsafiy
romanida esa Sizif obrazi reprezentatsiyasini
amalga oshirishda yozuvchi postmodernizm
uslublarini badiiy mahorat bilan amalga oshiradi.
To’'g’ri, roman poetikasida g’arb «ong» oqimi
usul va uslublari seziladi, ammo asar talgin
manbai va talgin wuslubi o’rtasida tafakkur
mantiqi mavjud bo’lib, romanga sharqona tafakkur



talgini olib kirilgan, qo’llanilgan barcha uslublar
mantigan bir-birini to’ldiradi, yunon mifi, fransuz
yozuvchisining essesi 0’zbek yozuvchisi talginida
yangicha mazmun kasb etadi.

“Donishmand Sizif” romani janr jihatidan ham,
uslub jihatidan yangi bo’lib zamonaviy o’zbek
romanchiligini bir pog’ona yuqori ko’tardi, desak,
adashmaymiz. O’zining badiiy muvaffagiyati bilan
ko’plab adabiyotshunoslarni, tadgiqotchilarni,
kitobxonlarni o’ziga jalb etdi. Roman xususida
bahs-munozaralar yuzaga keldi, ilmiy xulosalar
bildirildi. Roman o0’z badiiy jozibasi bilan
zamonaviy o’zbek romanlari ichida “yarq” etib
ko’zga tashlandi. Shu sababli ham munosabatlar
har xil bo’ldi.

o’zbek  romannavislari
ahamiyatga molik asarlar vyaratdi, o’zbek
romanshunos olimlari ham roman janri
bo’yicha tadgiqotlarni turli adabiyotshunoslik
muammolaridan kelib chigib olib bordilar.
Mustagqillik davri adabiyotshunosligida yaratilgan
ARahimovning «O’zbek romani poetikasi»
(1993), D.-To’raevning «Hozirgi o’zbek romanlarda
tafakkur va mahorat muammosi (1960-80 yillar)»
(1994), H.Karimovning «Hozirgi o’zbek nasrida
hayot haqiqati va inson konsepsiyasi: 1970-80
yillar» (1994), U. Qosimovning “Adabiy-estetik
tafakkur tadriji: ananaviylik, vorisiylik, o’ziga
xoslik (Abdulla Qodiriy, Abdulla Qahhor va
Tog’ay Murod ijodi misolida)” kabi doktorlik
dissertatsiyalari hamda A Xolmurodovning
«0dil Yoqubov romanlarida psixologizm» (1991),
I.Samandarovning «O’zbek tarixiy romanlarida
insoniy munosabatlarning badiiy tasviri» (M.Do’st,
G’Xotamov, OOtaxon asarlari asosida, 1994),
X.Lutfiddinovaning «Yozuvchining estetik ideali
va ayollar obrazi» (1994), O.Iskandarovaning
“Diyonat” va “Qiyomat” romanlarida insoniy
munosabatlarning  badiiy  tasviri»  (1995),
M.Olimovning «Hozirgi o’zbek adabiyotida pafos
muammosi» (1995), A.Boboniyozovning “Abdulla
Qodiriyning «O’tkan kunlar» romanida tasviriy
vositalar va til badiiyati” (1995), Z.Mahmudovaning
«Abdulla Qodiriy «O’tkan kunlar» romanining
milliy o’ziga xosligi» (1996), T. Qurbonovning
«0dil Yoqubovning portret yaratish mahorati»
(1997), U.Musaevaning «Xudoyberdi To’xtaboev
romanlarining syujet va konflikt xususiyatlari»

Nafagat badiiy

(1997), Z.Jalmatovaning ‘“Urbanistik asarlardagi
mushtaraklik va o’ziga xoslik (PQodirovning
«Olmos kamar” asarining giyosiy tahlili misolida)”
(1999), A.Qahramonovning «Mehrobdan chayon»
romani poetikasi” (2000), Z.Rahimovning «Odil
Yoqubovning «Ko’hna dunyo” romani poetikasi”
(2000), N.Soatovaning «Abdulla Qodiriyning
«O’tkan kunlar» romanida epik tasvir ananalari»
(2001), Sh.Isaevaning «Q’zbek tarixiy romanlarida
xarakter ruhiyatini tasvirlash usullari» (2001),
X.Hamroqulovaning «Abdulla Qahhorning «Sarob»
romanida shaxs fojiasi talqini» (2004) kabi
nomzodlik dissertatsiyalarida istiglolgacha bo’lgan
davrda yaratilgan asarlar bilan bog’liq muayyan
masalalar o’rganilganilgan.

Z.Pardaevaning «Hozirgi o’zbek
romanchiligining taraqqgiyot tamoyillari» (2003)
[12] mavzuidagi doktorlik ishi bevosita istigloldan
so’ng yaratilgan romanlar tadqigiga qaratilgan. bu
tadqgiqotda dissertant o’zbek adabiyotida romanga
xos badiiy tafakkur tarzining mavjudligi, unga
xos uslubiy ifodaning namoyon bo’lishi, asar
poetikasidagi g’oyaviylik va badiiylik, syujet
va kompozitsiya, stilistik shakllanish kabi
masalalarni jahon nasri bilan giyosiy tadqiq etgan.
Shuningdek, tadqiqotchi o’z dissertatsiyasida
o’zbek romanchiligi taraqgiyotining yetakchi
tamoyillarini belgilab, modernizmga nisbatan
yangi munosabatning shakllanishini kuzatar
ekan, hozirgi o’zbek romanlari tahlilida Mixail
Baxtinning roman nazariyasi va Xose Ortega-
i Gassetning modernistik roman nazariyasiga
suyangan holda jahon romanchilik maktabi
tajribalariga murojaat etadi, Tog’ay Murodning
“Otamdan qolgan dalalar” romani poetikasi keng
tadqiq etiladi.

Y.Solijonovning «XX asrning 80-90 — vyillari
0’zbek nasrida badiiy nutq poetikasi» mavzuidagi
doktorlik ishida mustaqillikning ilk kunlaridan
boshlab yaratilgan asarlar tahlili misolida badiiy
jjodda prozaik nutq tiplarining o’rni, badiiy
asardagi bayon usuli va avtor nutqgining mavqei,
personaj nutgining o’rni, monolog, dialog, ichki
nutq, nutq polifoniyasi hamda o’zbek adabiyotiga
polifonik romanning kirib kelishi kabi ilmiy-
nazariy masalalar tadqiq etilgan. [17]

M.Pirnazarovaning «Hozirgi o’zbek
romanlarida uslubiy izlanishlar (Omon Muxtor,

X.Do’stmuhammad, U.Hamdam romanlari
misolida)» deb nomlangan nomzodlik ishida
yuqorida nomlari keltirilgan ijodkorlarning
istigloldan  so’nggi davrda elon qilingan
asarlaridagi uslubiy izlanishlarning mohiyatini
epik nasrdagi milliy adabiy ananalardan, mifologik
tasavvurlarning o’ziga xos talginlarini esa diniy-
axlogiy qarashlar zamiridan izlashga uringan.
ayni paytda yangilanayotgan uslubni roman ichki
dinamikasi bilan bog’lab o’rganishga harakat
qilgan. [14]

Adabiyotshunos Sh.Doniyorovaning “Istiglol
davri 0o’zbek romanlarida milliy ruh va gahramon
muammosi” mavzusida bajarilgan doktorlik
dissertatsiyasida istiglol arafasi va mustagqillik
davrida vyaratilgan PQodirovning “Ona lochin
vidosi”, O’.Hoshimovning «Tushda kechgan
umrlar», Sh.Xolmirzaevning «Dinozavr»,
O.Muxtorning «Tepalikdagi xaroba», «Ishq
ahli», «Aflotun», T.Murodning «Otamdan
golgan dalalar», «Bu dunyoda o’lib bo’lmaydi»,
Muhammad Alining “Ulug’ saltanat”,
X.Do’stmuhammadning «Bozor», U.Hamdamning
«Muvozanat», «Isyon va itoat» kabi hamda boshga
milliy ruh va gahramon masalasi yorgin aks etgan
romanlar tadqiq etilgan. [5]

Adabiyotshunos Muhabbat Sharafutdinovaning
“XX asr 0’zbek romanchiligi hikoya tarzining o’ziga
xos xususiyatlari (jahon adabiyoti kontekstida)”
mavzusidagi tadqiqoti — roman janri poetikasida
muhim o’rin tutuvchi ayni shu muammoni
— millly roman strukturasidagi yangilanish
jarayonini jahon adabiyoti kontekstida — jahon
romanchiligining nodir namunalari bilan giyosan
tahlil etish yo’lidan boradi. [17] Adabiyotshunos
Umarali Normatov ushbu tadgigotni “XX asrning
mohir romanshunoslari M.Baxtin, X.Ortega-
i-Gasset qarashlariga tayangan holda XX asr
o’zbek romani hikoya tarzini jahon adabiyoti
kontekstida tadqiq etishga qaratilgan ushbu
tadgiqot kishida iftixor tuyg’usini uyg’otdi; XX
asr o’zbek adabiyotida sho’ro davri istibdodi-
tazyiqglariga garamay, yangi davr jahon adabiyoti
nodir namunalari bilan bemalol bo’ylasha oladigan
asarlar  yaratganligini, milliy adabiyotimiz
shunchaki “ko’pmillatli sovet adabiyotining
tarkibiy gismi” emas, jahon yangi adabiyotining
uzviy gismi tarzida rivojlanganligini yana bir karra

tasdiglaydi...” , [2] — deb yuqori baholaydi.

Mamlakatimizning taraqqiy etgan davlatlar
hamjamiyatiga qo’shilishi mulogot imkoniyatlarini
kengaytirdi, tillarga bo’lgan etibor badiiy asarlarni
asliyatda o’qishga, asliyatdan o’zbek tiliga
o’girishga olib keldi, yetuk adiblar qo’llagan
uslublar o’zbek yozuvchilari uchun badiiy
mahorat maktabini o’tayotgan bo’lsa, jahon
adabiyotshunosligida qo’llanilayotgan ilg’or tahlil
metodlarini o’zlashtirish adabiyot sohasida olib
boriladigan tadqiqotlarni ham faollashtirdi, ilm-fan
yo’nalishlarini boyitdi.

Badiiy adabiyot, xususan romanchilik bugungi
globallashuv jarayonida insoniyat madaniyatini
yuksaltirish, intellektual salohiyatini oshirish,
yosh avlodni barkamol shaxs etib tarbiyalashda
muhim o’rin tutadi. Yangicha wuslub va
yondashuvlar, adabiy-estetik tamoyillarning izchil
takomillashuvi natijasida badily tafakkurning
tadrijiy rivoji bilan bog’liq ilmiy konsepsiyalar

adabiyotshunoslik sohalari taraqqiyotini
taminlashning ahamiyatga ega omillaridan
sanaladiki, romanchilik muammolariga
bag’ishlangan tadgiqotlarning ilmiy hamda

amaliy xulosalariga asoslanish zaruriyatini yuzaga
keltiradi.

Mustagqillik davri o’zbek romanlaridagi uslubiy
yangilanishlarning yuzaga kelishida omil bo’lgan
manbalar — adabiy-badiiy ananalar va jahon
so’z sanatining ilg’or izlanishlarini o’zida
uyg’unlashtirgan milliy ruhni talgin etishda
o’zbek romanchiligining yangilanish bosqichi,
Sharqg va G’arb adabiy ananalarining badiiy
sintezini o’rganish asosida yaratilgan Shohsanam
Davronovaning “Istiglol davri o’zbek romanlarida
Sharq va G’arb ananalarining badiiy sintezi”
mavzusida fan doktori dissertatsiyasi muhim ilmiy
ahamiyat kasb etadi.

Tadqgiqotda Mustagqillik davrida yaratilgan Asad
Dilmurodning “Fano dashtidagi qush”, Xurshid
Do’stmuhammadning “Bozor”., Omon Muxtorning
“Ffu”, “Aflotun”, Abbos Saidning “Ko’chada
golgan odam”, Isajon Sultonning “Ozod”, “Boqiy
darbadar”, Nazar Eshonqulning “Go’ro’g’li yoxud
hayot suvi”, Ulug’bek Hamdamning “Isyon
va itoat”, “Sabo va Samandar”, ‘“Namatak”,
Ahmad Azamning “Ro’yo yoxud G’ulistonga
safar”, Lugmon Bo’rixonning “Jaziramadagi



odamlar” kabi romanlarda zohir bo’lgan anana va
badiiy sintezning roman poetikasidagi yangicha
tafakkur tarzi, ifoda yo’sinlari, uslubiy o’ziga xos
xususiyatlari keng va atroflicha o’rganilgan, tadqiq
jarayonida analitik tahlil, giyosiy-tipologik, tarixiy-
qiyosiy, germenevtik, psixologik, sotsiologik
metodlardan foydalanilgan. Dissertant tomonidan
U. Hamdamning “Sabo va Samandar”romani A.
Navoiyning “Layli va Majnun”i bilan, “Isyon va
itoat” romani Paolo Koeloning “Alkimyogar”ibilan,
L. Sultonning “Boqgiy darbadari” 4. Aytmatovning
“Oxir zamon nishonalari” bilan muvaffagiyatli
giyoslangan.

Dissertant ishda Mustaqillik davri o’zbek
romanlarida kechayotgan, etiborga molik Sharq
va G’arb badily sintez hodisalarini imkon
darajasida gamrab olishga harakat gilgan. Aynigsa
klassik adabiyot tasiri, A. Navoiy epik ijodining
romannavislar tomonidan o’zlashtirilishi yangi
o’'zbek romanlarida yozuvchi badily mahorati
masalalari ijobiy hal qilinishiga omil bo’lgan.
Shuningdek, o’zbek romanchiligi uslubiy rang-
barangligiga tasir qilgan g’arb, Lotin Amerikasi,
rus yozuvchilarining ijodi tarixiy-qiyosiy tahlilga
tortilgan, tarjima asarlar maydonining kengayishi
o’zbek romannavislari ijod imkoniyatlarini
kengaytirgani, “Zamonaviy adabiy jarayonda
kechayotgan jahon adabiyoti yutuglaridan
o’zlashtirishga intilish harakatlariga ham ana
shu manoda ijobiy jarayon sifatida garamoq joiz.
Natijada adabiy jarayonda xilma-xil qarashlar,
mazmunan boy va shaklan turfa ifoda va
uslubiy yangilanishlar yuzaga kelmoqda. Yunki
boshga xalglar adabiy merosi, madaniyati bilan
batafsil tanishgan, o’rgangan ijodkorning o0’z
xalqi, zamondoshlari haqidagi fikr va qarashlari
takomillashadi, yangi uslubiy izlanishlarni kashf
etish imkoniyatlari kengayishi” etirof etilgan.

(5,147]

Hozirgi adabiy jarayonda kechayotgan janr
talablari va badily mezonlar o’zgarishiga
LSultonning  “Bogiy = darbadar”  romanida
“Mangu darbadarning qaytishi” prempserasi,
N.Eshonqulning “Go’ro’g’li” romanida sud
jarayonining teatrda tashkil etilishi, E.Azamning
“Shovgin” romani gahramoni kinodramaturg
Farhod Ramazonning Sharq adabiyotida mashhur
Shayx Sanon gissasi syujeti asosida yaratgan “Ishq

isyoni” asarini yaratishi kabilarga tadqiqotchi
romanlar syujetiga kiritma epizod sifatida teatr
tomoshalarining olib kirilganligi deb aniglik
kiritadi. [5,159]

Bu badiiy unsur roman janrining teatrlashuviga
misol bo’ladi. Xuddi shunday jarayonni M.
Bulgakov, V. Nabokov, B. Pasternak asarlari
reprezentatsiyasini hozirgi zamon rusiyzabon
adabiyotda kuzatish mumkin. Jahon adabiyotida
kechayotgan jarayonlarning hozirgi o’zbek
romanlarida ham kechishi, tabiiyki, ijobiy hodisa.

Adabiyotshunoslikdagi roman poetikasi
muammolari bilan bogdik fikr-muloxazalar,
ilmiy-nazariy umumlashmalar Mustaqillik davri
o’zbek romanlaridagi poetik yangilanishlarni
tadqgiq etishga bag’ishlangan 1. Yakubovning
“Mustaqillik davri o’zbek romanlarining poetikasi”
mavzusida doktorlik dissertatsiyasi ham alohida
ilmiy ahamiyatga ega. [20]

Zero, jahon adabiyotshunosligida roman
poetikasi masalalari janr vyangilangani sari
yangicha xususiyatlarni zohir gila borar ekan,
uni adabiy jarayon kontekstida o’rganish, tadqiq
etish, umumlashtiruvchi ilmiy-nazariy xulosalar
chikarish ehtiyoji mavjud bo’lib qola beradi. XX-
XXI asrlar oralig’i o’zbek romanchiligi badiiy
kashfiyotlari, adabiy-estetik maktablar yutuklari
milliy romanlar poetikasidagi badiiy konsepsiyalar,
talgin uslublari, syujet-kompozitsiya, personajlar
tizimi, shakl-uslubdagi uziga xosliklar ularning
ilmiy-nazariy asoslariga bo’lgan talablarni ham
o’zgartirdi.

Mustaqillik davri romanchiligini adabiyotshunos
I. Yakubov “Adabiy hodisalarni sabab-natija
munosabatlariga tayanib izohlash ananasi yoniga
ogibatdan sababga garab borish tamoyili qo’shilib,
poetik tasvirda ramziy- majoziylik salmog’i ortib,
metaforiklik chuqurlashdi; tasvir predmeti va
badiiylik moduslari yangilandi; badiiy ifodada
kinoyaviylik, tragiklik, satiriklik, dramatiklik
moduslariga etibor kuchaydi”, [20, 14] — deb
tariflaydi. Adabiyotshunos tadgiqotda Mustaqillik
davrida o’zbek milliy romanining “roman-
pentalogiya, roman-tetralogiya, rivoyat- roman,
mistik-roman; ilmiy-fantastik roman, marifiy-
biografik roman, esse-roman, roman-istexzo,
roman-muhokama, roman-publitsistika, “mini-
roman” janrlari yaratilganini ilmiy asoslab beradi.

Mustaqillik davri uzbek romani poetikasi
bilan boglik muammolarni ochib berish, milliy
roman poetikasida namoyon bulayotgan yangicha
tafakkur tarzi, ijodiy konsepsiyalar, ifoda yusinlari,
syujet-kompozitsiya, personajlar tizimi, shakl-
uslubdagi uziga xosliklarni aniklash maqgsadida
tadgigotchi XX-XXI asrlar oralig’i o’zbek
romanchiligi poetikasi yangilanishiga sezilarli
tasir etgan «Tangri kudug’i» (Erkin Samandar),

«Yo0'lpon» (N.Karimov), «Donishmand Sizif»
(Xurshid Do’stmuhammad), «Tutash olamlar»
(X.Shayxov), «Ro’zi  Yorievning  so’nggi

vasiyati» (N.Normatov), «Kallaxonalik yigitcha»,
«Musavvir» (Alisher Mirzo), «Go’ro’g’li» (Nazar
Eshonqul), «Namatak» (Ulug’bek Xamdam),
«0zod» (Isajon Sulton) romanlarini tadqiq
etadi, ularning poetikasini o’zbek va jaxon
adabiyoti romanlari bilan qiyosiy tahlil va
talgin etadi. Tadqiqot jarayonida kompleks
taxlil, kontekstual taxlilning sotsiologik, tarixiy-
madaniy, tarixiy-kiyosiy, kiyosiy-tipologik
yondashuvlari, shuningdek, komparativistik,
biografik, psixologik, germenevtik, gipotetik
metodlar va immanent taxlilning struktural,
stilistik metod turlarini qo’llash romanlar
poetikasini yoritishda muhim omil bo’lib xizmat
giladi. [20]

Ikki asr oralig’i o’zbek romani taraqqiyotiga
alohida ahamiyat molik gilgan romannavislarni
tadqgiqotchi shartli ravishda ikki guruhga — poetik
tafakkuri taqlid bosqichi bilan bilvosita alokador
adiblar va poetik tafakkurida sof germenevtik
munosabat yetakchilik kiluvchi adiblarga ajratadi.
Ishda aynan ikkinchi guruxga mansub adiblargina
milliy romanning yangi ichki shakllari, betakror
badiiy ifoda yo’sinlari yuzaga kelishiga munosib
ulush ko’shgani tadqiq etiladi.

Tadqiqotchi ishga jalb etilgan “romanlarda
umumturkiy va jahon adabiyotida saykal
topgan kadimiy mavzularga murojaat Kkilish
kuchayganini, aslida sintetizm tabiatan muayyan
madaniy-tarixiy, badiiy-estetik kanonlar doirasida
izohlanuvchi xodisa emas, balki mohiyat etibori
bilan wulkan kamrovli, umuminsoniy poetik
tafakkur maxsulidir” [20, 17] degan xulosaga
keladi.

XX-XXI asrlar oralig’ida vyaratilgan o’zbek
romanlari semantik-struktur katlamida esselashuv

mikyosi kengayib, poetik ifoda imkoniyatlari ortdi.
Shu bilan birga roman janriga Lotin Amerikasi,
g’arb va rus romanchiligiga xos bo’lgan non-
fikshn va esse janrlarining xususiyatlari kirib
keldi-ki, bu jarayon G’arbu Sharq adabiy-estetik
ananalarining sintezlashuviga ijobiy tasir gilmay
golmadi.

Roman janr sifatida taraqqiy etib borar
ekan, demakki undagi barcha unsurlar, yani
komponentlar o0’zgarib turadi. Fikr tug’ilishi
tabiiy: yangi yaratilgan roman o’zidan oldingi
yaratilgan romanlardan tadrijan farglanadimi?
Har bir romannavis badiiy tafakkurida tug’ilgan
g’oya vetilib konseptuallik maqomiga erishgan
muammoni  yozuvchining badily = mahorat
imkoniyatlari ochib beradi. Asar badiiy takomilga
erishmaguncha vyozuvchi konseptual g’oyasi
ochilmaydi. Yangi yaratilgan roman haqigatdan
ham badily mukammallikda farglanadimi?
Tanlangan mavzu, qo’llanilgan badiiy imkoniyatlar
yozuvchi niyatini yuzaga chigarganmi, eng muhimi
0’z kitobxonini topdimi? Shu kabi savollar har bir
romanga nisbatan tug’ilishi tabiiy. Agar roman
Islom dini va uning peshvolariga bag’ishlangan
bo’lsa-chi? “Men Islom dini, Quroni karimni,
Payg’ambarimiz Muhammad Mustafo sallollohi
vassallam janob oliylari hayoti va tarixini, Islom
dini peshvolari — shayx valiylar tutumlarini yaxshi
bilaman”, deydigan vallomat ham nafaqgat ijod
sirlaridan vogqif bo’lishi, shu mavzuni yoritishga
ham tafakkuran, ham ruhan, ham aqlan tayyor
bo’lishi lozim. Shu manoda tadgiqotchi Mubora
Omanovaning “Istiglol davri o’zbek romanlarida
shayx valiylar obrazining badiiy talginlari”
mavzuida filologiva fanlari bo’yicha falsafa
doktori dissertatsiyasi badiiy ijodning mana
shunday murakkab jarayonlarini ilmiy tadqiq
qilgani bilan muhim ahamiyat kasb etadi. [] Ushbu
dissertatsiya Mustagqillik davri o’zbek romanlarida
shayx valiylar obrazining badiiy talginlarini
tadqgiq etish yo’nalishida vyaratilgan durdona
asarlarni adabiyotshunoslik metodlari asosida
konseptual o’rganishga yo’naltirilgan tadgiqotlar
sirasiga kiradi va dolzarb nazariy muammoga
bag’ishlanganligi bilan muhim ahamiyat kasb
etadi. Mustakillik davri o’zbek romanshunosligida
dunyoni obrazli badiiy gayta gavdalantirishning
Farbda taraqqiy topgan tamoyillarini Sharg-islom



adabiy-estetik ananalari bilan uyg’unlashtirish
amaliyoti yuzaga kelgani, nosirlarimizning Quroni
karim va Hadisi sharif hagiqatlari, tasavvuf va Islom
falsafasi, mutasavvif allomalarning ilmiy-adabiy
merosi, murakkab shaxsiyati hamda muhitini keng
o’rgangani, Allohni anglash yo’lida badiiy baquvvat
nasriy asarlar yaratilgani xalgimizning manaviy-
diniy ildizlari baquvvat ekanligini ham anglatadi,
Asad Dilmurodning “Pahlavon Muhammad”,
Sadulla Siyoevning “Ahmad Yassaviy”, Omon
Muxtorning ‘“Navoiy va rassom Abulxayr”, To’lgin
Hayitning “Buroq vodiysi yoxud Bahouddin
Nagshband gissasi”, Isajon Sultonning “Alisher
Navoiy” tarixiy biografik romanlari bunga misol
bo’la oladi. Shargshunos olim Ye.E.Bertelbsning
“Tasavvuf adabiyotini o’rganmasdan turib,
o’rta asrlar musulmon Shargi madaniy hayoti
haqgida tasavvurga ega bo’lish mumkin emas. Bu
adabiyotdan xabardor bo’lmasdan Shargning o’zini
ham anglash qiyin”, — degan fikrlari ham yozuvchi,
ham tadqiqotchi oldiga shunday masuliyatni
go’yadi.

Tadqiqot mavzuga oid Quroni karim, hadisi
sharif va tasavvuf adabiyotiga oid ilmiy-nazariy
manbalar, Najmiddin Komilov, Ibrohim Haqqul,
Kamol Eraslon, Nasafiy (Yevgeniy Yefimovich
Berezikov), Zuhra Mamadalieva, Uzoq Jo’raqulov,
O’rinboev B., Aziz Qayumov, Boturxon Valixo’jaev,
Sultonmurod Olim, Homidjon Homidiy, Usmon
Qobilov, Hamidulla Boltaboev, Aziza Bektasheva,
Nodirxon Hasan, Hamidxon Islomiy asarlarida
yoritilgan ilmiy fikr va xulosalarga tayanib amalga
oshirilgani bilan ham ahamiyatlidir.

XULOSA

Roman jamiyat badiiy-estetik darajasining inikosi
ekanligini nazarda tutsak, mustaqillik davrida
yaratilgan romanlar globallashuv sharoitida
o’zligini izlayotgan, “yashab qolish” qonunlari
bilan kurashayotgan insonning badiiy shakli
shamoyilidir. “Yashab qolish sharti” ganchalik
og’ir bo’lmasin, bugungi romaniy gahramon
intilgan haqiqat — o’ziga, o’zligiga sodiq qolish.
Qahramon boshidan kechirayotgan siru sinoatlar,
ruhiy kechinmalar hayotiy haqigat va badiiy
talgin uyg’unligida yozuvchi badiiy tafakkurida
chig’irigdan o’tar ekan, hayotiy mezonlar va
badiiylik mezonlari bir-biriga mos tushsagina

romaniy tafakkurni yuzaga chigaradi. Biz
yuqorida bir maqola imkoniyatidan kelib chiqib
saralab ko’rganimiz o’zbek romanlari va ular
tegrasida kechgan bahs-munozaralar, olib borilgan
tadgiqotlar asosan saralangan asarlar yuzasidan
amalga oshirilgan. Bir-birini takrorlamagan
romanlar, wularni jahon adabiyotshunosligi
metodlari va vyutuglari, adabiyotshunoslikning
turli masalalaridan kelib chigib tadqiq etilgan
tadgiqotlar = Mustaqillik davri romanchiligi
tadrijini, romanlar poetikasidagi yangilanishlarni,
o’zbek badiiy va ilmiy tafakkuri darajasini ham
bildiradi. Ha, hagigatdan ham milliy badiiy-estetik
tafakkurimizning ildizlari baquvvat, vorisiyligimiz
davomiy. Dunyo har gancha turlanib tuslanmasin
milliy qadriyatlarimiz o’zbek romanlari bosh
mavzulari bo’lib gola berdi.

